
PEDRQNEAN ARIBI
BUANMITECEAN QUIRICA

Pedronéan axa Jesucristomi catamécé unicama
quirica cuénéoxuan

1'Ex cana Simén Pedro, ax cuééncésabi oquin
'anan ain bana uni fiuixunuan Jesucristonén caisa
'‘ain. An nu iémicé Jesucristo, axbi Nucén Papa
Diosribi 'aish upi 'ixuan nu 'acésaribi oquin ainan
'Inun iémicé, mitsu cana éné€ quirica budnmin.
2 Mitsux Nucén Papa Dios 'imainun Nucén 'Thu
Jests an 'unanmicé 'aishmi mitsuxmi 'icésamaira oi
chudmarua 'aish bucucanti cana cuéénin.

Uisai cara axa Cristomi catamécé unicama 'iti
'icé quicé bana
3 Nucén Papa Dios cushiira 'ilanan ain nuitu
uplira 'ixuan an nu ainan 'aish asaribi 'inun
caiscé, an ca uisaira cara ain cushi 'icé quixun nu
"undnmiquin anunu upitax 'iti 'imainun anunu ax
Cuééncésa oi 'iti a nu 'indnxa. 4 Ainan 'imiquin
ca ain bana 'indnquin Nucén Papa Diosan uisaira
oquin caranu'aquinti'icé quixun nu 'unanmia. Us-
aquian 'unanmicéx, a banami cataméti camina an
sindanmicésabi oquin sindnan uni itsian fiunshinquin
fiu 'atima 'aia isquinbi, usaribi oquin 'aquinma
upi fuishi sindnti 'ain. 5 Usai mitsux Nucén Papa
Diosmi catamécé 'ixun camina upi 'ixun énquinma
fu upishi 'ati sindnquin 'ati 'ain. Upi fiu 'acé 'ixun

camina Nucén Papa Dios cuééncésabi ol caram-
ina uisai 'iti 'ai quixun 'undnti 'ain. ¢ Usai 'iti
'unancé 'ixun camina fiu 'aisama 'aisa tanquinbi
ténéanan cushixun Nucén Papa Diosan a 'anun
mitsu 'indncé fiu asérabi 'ati 'ain. Usaquin 'acé
ixun camina mitsumi uisa fiu cara 'icébétanbi
bénéquinma tanshiti 'ain. Usaqum ai camina
Nucén Papa Diosmi asérabi sindnti 'ain. 7 Usaquin
sindncé 'aish camina bétsibé nuibananti 'ain. Usai
'iquin camina camabi uni nuibati 'ain.

8 Asérabi usai 'l camina an uni itsin Jesucristomi
sindnun 'aquincéma unisa 'itima 'ain. Usai 'i
camina fancdbimi Nucén 'Thu ]esucristomi sinancé
'itima 'ain. 9 Usa 'ainbi ca axa usai 'icéma uni ax
béxufiu unisa 'ianan a fiubi Sindncéma unisa 'icén.
Usa 'ixun ca ain 'ucha ca téréncé 'icé quixun sinan-
ima manuaxa. 10'En xucéantu, usa'ain Nucén Papa

Dlosan ainan 'iti ca1sce 'aish camma an cacésabi o1
'inux bérvanracati 'ain. Usa' 1qu1n camina Nucén

Papa Diosmi sindnti énquin fiu 'atima 'atima 'ain.
11 Usai 'itancéx camina Nucén 'Thu Jesucristo, an
nun 'ucha térénquin Nucén Papa Diosnan 'inun
nu iémicé, an méniosabi 0i asérabi ain néténu abé
céfnutimoi 'iti 'ain.

12 Uisai caramina Nucén Papa Dios cuééncésabi
oi 'iti 'ai quixun 'unani camina usai 'in. Usaimi
'iabl cana énimami mitsux ‘'icésabi 01 'inun
sindnmitécénti 'ain, manuti rabanan. 13-14 Nucén
'Tbu Jesucristonén 'unanmicéxun cana "'unanin, 'én
bamati nété ca 'urama 'icé quixun. Usa 'ain ca 'én
sinancéx bamaquin éné nété éncéma pan 'ixuinshi
€né flucama 'én mitsu sindnmitécénti asabi 'icén.
15'Ex bamacébétanmi énquinma usabi oquin 'anun
quixun cana éné banacama mitsu cuénéoxunin.

An Nucén 'Ibu Jesucristonén ain cushinbi fiu 'aia
isa unicama

16 Nucén 'Tbu Jesucristonén cushi fiuixuanan ain
utécénti Muiquin nun mitsu cacé bana ax ca unian

anbi sinanxun fiuicé banama 'icén. Nucén bérinbi
cananuna Nucén 'Ibu Jesucristonéan ain cushinbi

fiu 'aia isacén. 17 Usaquin iscé 'ixun cananuna
camabi unin 'undnuan, a fiui, Nucén Papa Dios
ésai quia cuacén: “Enéx ca 'én nuibairacé 'én Bacé
Béchicé 'icén, a cupi cana chuama tani cuéénin”
—quiax. 18 Anua Nucén Papa Diosan cushi 'ain
cananuna matanu Nucén 'Thu Jesusbé 'ixun, Nucén
Papa Dios nainuax usai Jesucristo rabi quia asérabi
cuaceén.

19 Usai banaia cuaquin cananuna 'undncén, an
Nucén Papa Dios quicé bana uni fiuixuncé unin
cuénéo bana quidsabi oi ca Jesucristo 'laxa quixun.
Mitsunmi upi oquin a bana sinanti ca asabi 'icén.
Lamparinén béanquibucénuxun pécacébétan cana-
nuna xubunu 'icé fiu upi oquin isquinmabi isin.
Usaquin isquinbi cananuna barian pécacébétainra
upi oquin isin. Usaribi oquin camina a unicaman
bérama cuénéo bana 'undnquinbi asérabi mitsun
nuitunubi Cristo 'icébétainra, uisai cara a bana
quia quixun upi oquin 'undnti 'ain. 20-21 An Nucén
Papa Dios quicé bana uni fiuixuncé unicama ca
anbi sindncé bana unicama fivixuanma 'icén. AX
asérabi ain Béru Nunshin Upitan sinanmicé 'ixun
ca Nucén Papa Diosmi upiti catamécé 'ixun ax
Cuééncésabi oquin bana fiuixuancéxa. Usa 'ain cam-
ina asérabi 'unanti 'ain, unin ca anbi sindntancéxun
Jesucristo fiuiquin bana cuénéoma 'icé quixun.

An Nucén Papa Diosan banama, bana itsi
Aluixuncé uni Aui quicé

1Usa 'ainbi ca 'iacéxa, uni rairi, an —Nucén Papa

Dios ca usai quia —quixun céméquin anbi sinancé

bana nucén raracama fuixuncé. Usaribiti ca an
mitsu bana fuixunti uni céméquin parani mitsubé

'iti 'icén. Atunbi sindnxun ca Nucén Papa Diosan
banamabi 'atima bana fiuixunquin, Nucén 'Ibu Je-
sucristo ami catamétia uni Nucén Papa Diosnan
'iti, ami cataméaxma 'Inun quixun Auixunquin uni
sinanamiti 'icén. Usaquin 'acé 'aish ca a unicamax
bénétishi céfuti 'icén. 2 A unicaman 'aia isquin ca
'itsa unin usaribi oquin fiu 'atima 'ati 'icén. Atuxa
usai 'icé cupi ca uni Jesucristo fiuicé bana fiui 'ati-
mati banati 'icén. 3 A unicaman ca mitsun curiqui
biti cupishi céméquin pardnquin Nucén Papa Diosan
banamabi, anbi sindncé bana mitsu fiuixunti 'icén.
Usaquian 'acé cupi ca iétima céfuti 'icén, usai atux
'itia Nucén Papa Diosan méniosabi oi.

4 Nucén Papa Diosan ca axa "'uchacé dngelcama
ain 'ucha térénquinma ain néténua chiquinquin
anuan an camabi uniisti nété utdmainuan, anu atux
témeérai 'iti, béanquibucénu maneé risin técérécacésa
'aish anubi 'inun 'imiacéxa. 5 Usaribi oquin ca
Nucén Papa Diosan nété iofiu, an ain bana cuacéma
unicama atun fiu 'atima 'acé térénquinma camabi
me mapumiquin baca céfiumiacéxa. Usonan ca an
ami sinanun ain bana fiuixuncé, Noé, acéfiun mécén
achushi 'imainun rabé unishi Nucén Papa Diosan
iémiacéxa. 6 Usonan ca Nucén Papa Diosan éma
rabé, Sodoma 'imainun Gomorra cacé, 'imainun
anu 'icé unicamaribi atun fiu 'aisama 'acé cupi ain

chimapuishi 'itdnun néancéxa. A bana cuatia an

fu 'atima 'acé unicama fiu 'atima 'atimi racuéti
oqum ca Nucén Papa Diosan usoquin Sodoma

'imainun Gomorra 'acéxa. 7 Sodomacéfiun Go-
morra nénquinbi ca Nucén Papa Diosan Lot cacé

uni, axa upi'aish unicaman fiu 'atima 'aia isi masa
nuitucé, aiémiacéxa. 8 Ax atubé 'aish ca Lot ain nu-
itu upi 'aish a émarabénu 'icé unicaman fiu 'atima
'ala isanan cuati, camabi nétén masa nuituacéxa.
9 A unicama atun 'ucha cupi Nucén 'Tbu Diosan
'atimocébébia Noé 'idsaribiti Lot iéa, a sindnquin
cananuna 'unanti 'ain, Nucén 'Tbhu Diosan ca axa
ami cataméti ax quicésabi oi 'icé unicama, uisa
fu cara 'icébétanbi iémiti 'icé quixun. Usonan ca
an fiu 'atima 'acé unicama iémiquinma, anuan an
camabi uniisti nété utdmainun téméranun énti 'icén.

10 Nucén 'Tbu Diosan ca anbia masdquin sindncé
'ixun fAunshinquin 'atima fiu 'anan ain bana
cuacéma unicama asérabi uisoquin cara 'ati 'icé
usoquin 'ati 'icén. A unicaman ca rabinquinma
ax Cuééncésa oquinshi fiu 'aisama 'anan, ami
racuéquinma Nucén Papa Diosan 'imicé 'icébi
unin cushicamaribi 'atimaquin fivia. 11 Ax
atubétan sénénma ‘'aish cushiira ‘'ixunbi ca
angelcaman, axa usal quicé unicaman 'acésaribi
oquin, cushicama 'atimaquin fuiquin Nucén 'Thu
Dios caima.

12 Fné unicamax ca sindnfiuma 'ixuan fiuinacan,
uisa cara oia quixun sindnquinmabi, fiu 'acésaribi
oquin 'anan fuinanéxa Mméraquian unin 'anunbi
nicésa, usaribi 'icén. Atux ca an 'unancéma nu fui

‘atimati banaia, Usa 'aish ca fuina bamacésaribi
bamati 'icén. 13 An bétsi uni téméramicé cupi ca

usaribiti témeérai bamati 'icén. Atun ca —camabi

neten nun Cueence Nu 'ai cananuna CueEmShltl ai
—qulxun sinania. 'Aisama fiu 'atishi sindncé 'aish

causai'i cuéénia. Mitsux Nucén Papa Dios rabinux
timécé 'ain, mitsubétan pibi ca atux fiu 'atima
'al Cuéénia. AX ca 'aisama 'icén. Usa 'aish ca a
unicamax axa ]esucrlstoml sindncé unisama 'icén.

14 Usa 'aish ca xanu isima isimashi anun cuéénia,

ain 'ucha énima ca amiribi amiribi 'uchaia.
Atuxa 'icésaribitia 'Inun ca axa ]esucrlstoml upiti

sindncéma xXanu 'imainun béburibi sindnmia. AX
fiun cuéén 'aish ca 'itsa fiufiu 'iti cuéénia. A unicama
ca Nucén Papa Diosan ain 'ucha cupi uisoquin cara
'ati 'icé, usoquin 'ati 'icén. 15 A unicaman ca Nucén
Papa Diosan bana quicésabi oquin 'aquinma fiu
'atima 'aia. Usa 'aish ca Balaam, Beornén béchice,
axa 'idsaribiti 'ila. Balaanén ca an Nucén Papa Dios
quicé bana uni fuixuncé uni 'ixunbi curiqui biti
sindnxun fiu 'atima 'ati sindncéxa. 16 An cacéxunbia
ain bana cuacéma cupi ca Nucén Papa Diosan, fiu
'atima 'axunma 'anun quixun anuan cuancé ain
burro béaracéxa. Béaracéx Nucén Papa Diosan
'imicéx, uni 'icésari banaquin, ca ain burron
Balaam sinanamiacéxa. A unicamax ca Balaam
'iasaribiti 'ia.

17 Uni rairi 'aquincéma 'aish ca xéxa ésquiaxa
'unpdxfluma ‘'icésa ‘'ianan ‘'ul ‘'ibunux nété
bénamétiabi sufiun bécacéx nétécésa, usaribi 'icén.
Usa 'aish ca anua atux témeérai 'iti béanquibucéira
anu nététimoi xénibua 'ainbi 'iti 'icén. 18 Usa
unicaman ca axbi cérianan rabiacati sindnfiumasa
'ixun, an 'acésaribi oquian fiunshinquin fiu 'atima
'‘anun quixun, an fiu 'atima 'ati éinsa tancé uni rairi
sinanamitécénia. 19 Usoquin 'aquin ca caia, uisari
caramina 'iisa tani usai camina 'iti 'ain. Usaimi
'iabi ca Nucén Papa Diosan mi uisabi oima. Usai

quicé 'ixunbi ca atun fiu upi 'aisa tanquinbi 'atima
'icén, atun sinan upima 'ixun. Ain sinan upi 'ixun
ca unin ain 'acésabi oquin upi fiu 'aia. Usa 'ainbi
ca ain sinan 'aisama 'ixun unin usabi 'atima fiu

'aia. 20 Enéx ca ésa 'icén: Ui unicaman cara Nucén
'Ibu Jesucristomi cataméquin fiu 'atima 'ati éncé

'ixunbi amiribishi fiunshinquin fiu 'atima 'atécénia,

a unicamax ca béradma 'idsamaira 'Inun 'uchaia.
21 Jesucristomi catamécé 'ixunbi éncé 'aish an

'unancéma unicamax 'icésamairai 'uchatima cupi
Jesucristomi sinanima 'itibi ca a unicama 'ia.
22 Usaquian upi 'iti éncé unicamax ca unia €sai
quicésa 'icén: “Camunan ca quinantancéxunbi
amiribishi ain quinan pitécénia. Usaribiti ca
cuchi nashitancéxbi me chabanu racatécéni
chuatécénia”.

3

Nucén 'Ibu Jesucristo utécenti fiui quicé bana

1 '"En nuibacé xucéantu, bétsi quirica pan
buanmixunbi cana éné quiricaribi mitsu buanmin.
Quirica budnmiquin cana asérabi Jesucristomi
sindncé 'ixunmi ain banacama manuquinma upi
oquin sindnun mitsu 'éséan. 2 An Nucén Papa Dios
quicé bana uni fiuixuncé unicaman Jesucristo fiui
quid banacama a manuquinma sindnan, camina
Nucén 'Ibu Jesucristo, an Nucén Papa Diosnan
'Inun uni iémicé, an ain bana Nuixunun caiscé
unicaman mitsu fiuixuncé banaribi manuquinma
sindnti 'ain.

3 Esoquin camina 'undnti 'ain, antian Jesucristo
utécénti nétéa 'urama 'ain ca 'itsa uni ain cuééncé



2 Pedro 3:4 viii 2 Pedro 3:10

Nuishi 'al, anun Jesucristonan 'iti bana 'atimaquin
fiui, ami cuaiti 'icén. 4 Cuai ca quiti 'icén:

—Jesus ca utécénti 'icé quidxa uni quid 'ainbi
ca ucéma 'icén. Nucén raracama bamacébéa
'iasabi 0i ca camabi uni bamaia, 'imainun ca nété
i0fiua 'idsabi camabi fiu 'ila. S5 A unicaman ca
sinantisama tania, Nucén Papa Diosan usai ca 'iti
'icé quixun cacéxéshi ca naicamé'éo 'imainun ba-
cacama, anua racdatinubi racamainun, mecamaribi
anubia 'iti anu 'iacéxa. 6 Usaia 'i4 'icébi ca Nucén
Papa Diosan sinanéinshi mapuquin, bacan éné

menu 'Icé fucama Cé€fuacéxa. 7 Usa 'ainbi ca
nai 'imainun mecama andan Nucén Papa Dios

qUICGbetalnShl tsin céfiuti nété utdmainun usabi "iti

'icén. A nétén Ca an nu atlma ace umcama NUCel’l
Papa Diosan uisa cara oti 'icé usoquln 'ati 'icén.

8 'En nuibacé xucéantu, camina manuquinma
ésaquin sindnti 'ain, Nucén 'Ibu Diosan, an
nététimoi tsdcé 'ixun, tancéx ca nun nu tance

achushi nétéx mil barisa 'icén. Usaribiti ca nun
nu mil barisa tancé ax Nucén Papa Diosan tancéx

achushi nétésa 'icén. 9 Usa 'ain ca —ca uti 'icé quia
'aishbi ca Jesucristo Xénibutia —quiaxa uni quicé
'ainbi uti 'ixtUnbi Jesucristonén achushira unixbia
ainanma 'aish casticancé 'iti cuéénima, camabi
unia sinanati ami cataméti cuéénia.

10 Usaquin caintancéx ca unin sindnmabi, an fiu

meécamac€ uni imé ucé usaribiti unian sindnmabi
Jesucristo uti 'icén. A nété ucébé ca canacameé'éo

'icésala anuax banacébé naiu 'icé 'uxé, bari, 'ispa
acama, maneé tsin céfiumainun anu ax 'iti 'aima 'iti
'icén. Usaribiquin ca camabi mecéfiun anua 'icé
Aucamaribi tsin céfuti 'icén.

11 Usai ca flucama céfiuti 'icé quixun sinani cam-
ina Nucén Papa Dios quicésabi 01 i uisaibi uchaima
bucuti 'ain. 12 Usa 'ain camina Jesucristo Nucén
Papa Diosan méniosabi 0i uti cainquin unicama
sinanatia ami cataménun 'aquinti 'ain. A nétén
ca naiu 'icé 'uxé, bari, 'ispa acama mané tsin
réquiruquin tsatsacacésa 'iti icén. Usai 'icébé ca
anua usa Nucama 'icé axribi mané tsin céfuce 'iti

'icén. 13 Usaia fu "iti alnb1 cananuna Nucén 'Thu
Dios qulasab1 oia me 'imainun nai i6 'iti cainin.

Anu ca uisa 'uchabi 'aima 'iti 'icén.

14 'En nuibacé xucdantu, usaia 'iti caincé
‘aish camina Nucén Papa Diosan 'uchafiumarua
isanan uisa fiu 'atimabi 'acéma isti cupi fiu
‘atima 'aima unicamabé nuibananishi upitax
bucuti 'ain. 15 Camina 'undnti 'ain, axa ainan

'iticama camabi ain 'ucha téréncé 'inun ami
cataménun quixun ca Nucén 'Ibu Jesucristonén

cainia. Nucén Papa Diosan sinanmicésabi oquin
ca abénu nuibanancé nucén xucén, Pablonénribi
quirica budnmiquin, usaribi oquin mitsu caxa. 16 A
mitsu budnmicé quiricacamanu ca Pablonénribi
'én cacésa ésaribi oquin mitsu caxa. A bana rairinéx
ca unian upi oquin cuaisama 'icén. Usa 'ain ca an
Nucén Papa Diosan bana upi oquin 'undncéma
uni 'imainun axa upiti ami catamécéma unin,
uisai quicé cara a bana 'icé quixun upi oquin
sindnquinma bétsi oquin sinania. = Pablonéan
Cuénéocé quiricaishima, bétsi banaribi wupi
oquin sindncéma 'ixun bétsi oquin sinani ca upiti
Jesucristomi cataméti 'unanima.

17'En nuibacé xucéantu, 'én mitsu fiuixuncé fiu

ina an fiu 'atima 'acé unicaman parancéxmi Nucén
Papa Diosan bana quicésabi oi 'iti éntin rabanan
bérlanracati'ain. 18 Nucén 'Thu Jesucristo an Nucén
Papa Diosnan 'inun mitsu iémicé, ax quicésabi oi
'iti 'unénquinbi camina béribi 'undncésamaira oquin
‘undnti 'ain. "Undnan camina an ca mitsu nuibatia
quixun 'unani ainainra 'iti 'ain. Béri 'acésaribi
oquin ca usabi oquin nété xénibua 'ainbi camabi
ain unicaman a rabiti 'icén. Ashi, Pedro.

